
Вовед 

Економијата е битен фактор во целокупното светско живеење, таа е нешто што сите сакаат да го 
имаат во што поголеми размери за да си остварат финансиска основа за совршено успешен 
бизнис. 

Што е поголемо производството тоа е подобро за економијата, односно можност за економски раст 
и економски подем. 

Економскиот рас е битен за една земја и тоа за многу фактори за кои таа земја сака да ги постигне 
почнувајќи од домашното производство, извоз или влез во големото светско семејство на 
економијата. 

Високо развиените земји сакаат што подолго да останат на врвот и да ги доминираат сите светски 
економски сектори како би го задржале своето производство на високо ниво и би ја подигнале 
економијата на повисок ранг а со тоа би си го подобриле општеството и својот животен стандард. 
Додека пак нискоразвиените земји тежнеат да го зголемат своето производство и бруто домашен 
производ како би постигнале повисок економски раст и си обезбедат богат капитал. 



Борбата во економијата зависи од многу фактори кои ја чинат самата економија а луѓето се 
најбитните фактори кои ја движат целокупната светска економија, преку својот труд, работна снага, 
современа технологија и свое усоршување. 

Поим на економски раст 

Колку една земја е економски активна толку е шансата за поголем економски раст. Економскиот 
раст е квантитативно зголемување на потенцијалниот бруто национален производ на една 
економија со тек на време. Фактичкиот и потенцијалниот бруто домашен производ во една 
економија е различен. Самиот фактички бруто домашен производ е показател на нестабилност 
или варирање на бруто домашниот производ или речено на неговото зголемување или 
намалување во текот на годините. Додека пак потенцијалниот бруто домашен производ ни 
покажува колкава е тенденцијата односно порастот на фактичкиот бруто домашен производ. Колку 
се поголеми производните можности толку тој ќе биде повисок. 

Значи тој економски раст е релевантен, односно самиот пораст на бруто домашниот производ е за 
подолго време или рок. 

Многу е битно да се остварува оддржлив долгорочен раст. Сите анализи на потенцијалниот бруто 
домашен производ се неопходни да се утврди тоа. Самиот економски раст се следи и анализира 
преку утврдувањето на стапката на раст на реалниот ГДП ( бруто домашен производ ) и тоа да 
биде на подолг рок. Високиот ГДП се пресметува по цврсти, стабилни цени за да би се отстранило 
дејството на инфлацијата. 

